
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar il-konservazzjoni u l-benessri tal-iljunfanti Asjatiċi1

1. Fl-aħħar 15-il sena, il-popolazzjoni tal-iljunfant Asjatiku li jgħix fis-salvaġġ huwa stmat li 
naqset bi 30 %, u l-popolazzjoni totali issa tgħodd 40 000 jew inqas.

2. Minkejja l-miżuri leġiżlattivi u l-isforzi tal-Istati Asjatiċi fejn jgħixu l-iljunfanti (il-
Bangladesh, il-Bhutan, l-Indja, in-Nepal, is-Sri Lanka, il-Kambodja, iċ-Ċina, l-Indoneżja, 
il-Laos, il-Malasja, il-Myanmar, it-Tajlandja u l-Vjetnam) biex itejbu l-istatus ta' 
konservazzjoni tal-popolazzjonijiet tal-iljunfanti tagħhom u jwettqu l-Pjan ta' Azzjoni 
dwar l-Iljunfant Asjatiku, ħafna ljunfanti qed jinżammu maqfula u jkollhom isofru tbatija, 
malnutrizzjoni u iżolament fi spazji magħluqa żgħar.

3. Ħafna ljunfanti Asjatiċi li jintużaw f'attrazzjonijiet turistiċi, festivals, eċċ., inqabdu u 
ttieħdu klandestinament mis-salvaġġ meta kienu għadhom tat-twelid jew żgħar ħafna, u 
minkejja leġiżlazzjoni li tipproteġihom, huma ttrattati b'mod barbaru għall-aħħar.

4. Il-popolazzjonijiet tal-iljunfant Asjatiku li jgħix fis-salvaġġ għadhom mhedda mid-
degradazzjoni u l-qerda tal-ħabitat tagħhom, it-tfixkil tar-rotot migratorji tradizzjonali 
tagħhom (li jkompli jżid il-kunflitt dejjem akbar bejn il-bniedem u l-iljunfant) u l-kaċċa 
għall-avorju.

5. Sabiex jiġi evitat tnaqqis ulterjuri, jeħtieġ jieqaf il-kummerċ internazzjonali illegali fl-
iljunfanti li jgħixu fis-salvaġġ u jitjieb il-benessri ta' dawk miżmuma maqfula.

6. Il-Kummissjoni u l-Kunsill huma għalhekk mistiedna jikkooperaw b'mod proattiv mal-
gvernijiet tal-Istati Asjatiċi kollha fejn jgħixu l-iljunfanti u mal-NGOs li jaħdmu favur il-
protezzjoni tal-iljunfanti li jgħixu fis-salvaġġ u ta' dawk miżmuma maqfula mit-theddid 
attwali.

7. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


